
ᑐᓂᕐᕈᑎᒃᓴᐃᑦ ᐅᑯᓄᖓ 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ (ᐆᒪᔪᓕᕆᔨᕐᔪᐊᒃᑯᑦ) 

ᑲᑎᒪᑐᐃᓐᓇᕐᕕᖓᓂ ᑲᑎᒪᓂᖏᓐᓂ ᓈᓴᐅᑎᓕᖕᒥ 002-2020 

 

ᒪᑐᒥᖓ ᐱᔾᔪᑎᖃᕐᓂᕐᒧᑦ 

ᖃᐅᒪᔭᑎᑦᑎᒋᐊᕈᑏᑦ: ☐       ᐃᔅᓱᒪᓕᐅᕈᑕᐅᔭᕆᐊᓖᑦ: ☒ 

ᐱᔾᔪᑎᓕᒃ:   ᐋᕿᒋᐊᖅᑕᐅᔭᕆᐊᖃᕐᓂᖏᑦ ᑕᒪᕐᒥᒃ ᑲᑎᓪᓗᒋᑦ ᑐᒃᑐᑕᐅᔪᓐᓇᕐᓂᖏᑦ ᕿᑭᖅᑖᓗᖕᒥ ᑐᒃᑐᖏᓐᓂᒃ, 

2020-ᒥ 

ᖃᓄᖅ ᐱᒋᐊᓚᐅᕐᒪᖔᑦ: 

ᑕᐃᒃᑯᐊ 2014-ᒥ ᕿᑭᖅᑖᓗᖕᒥ ᑐᒃᑐᐃᑦ ᖃᐅᔨᓴᖅᑕᐅᓚᐅᕐᓂᖏᑦ ᓇᓗᓇᖏᓚᖅ ᐱᔭᕆᐊᑐᔪᐊᓘᓚᐅᖅᑐᑦ 

ᐊᒃᓱᕈᕐᓇᖅᓱᑎᒃ ᐱᓕᕆᐊᖑᓂᖏᓐᓂ. ᑭᓯᐊᓂᓕᑕᐅᖅ, ᕿᑭᖅᑖᓗᖕᒥ ᐊᖑᓇᓱᒃᑎᓕᒫᑦ ᑲᑎᒪᔨᖏᑦ ᐊᒻᒪᓗ 

ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ ᑕᐃᒪᖓᒃ ᐊᐱᖁᑎᖃᐃᓐᓇᕋᓗᐊᕐᒪᑕ ᓇᓚᐅᑖᖅᑕᐅᓯᒪᓂᖏᓐᓂᒃ ᐊᒥᔅᓲᓂᖏᑦ 

ᑐᑭᓕᐅᑕᐅᓯᒪᓕᖅᑐᓂᒃ ᖃᐅᔨᓴᖅᑕᐅᓚᐅᕐᓂᖏᓐᓂᒃ ᑐᒃᑐᐃᑦ. ᕿᑭᖅᑖᓘᖕᒥ ᐊᖑᓇᓱᒃᑎᓕᒫᑦ ᑲᑎᒪᔨᖏᑦ ᐊᒻᒪᓗ 

ᐊᖑᓇᓱᒃᑎᑦ ᑲᑐᔾᔨᖃᑎᒌᖏᑦᑕᐅᖅ ᑐᒃᓯᕋᖃᑦᑕᖅᓯᒪᖕᒥᔪᑦ ᐊᓯᔾᔨᖅᑕᐅᖁᔨᓗᑎᒃ ᑕᒪᐃᓐᓂᒃ ᑲᑎᓪᓗᒋᑦ 

ᑐᒃᑐᑕᐅᖃᑕᕈᓐᓇᕐᓂᖏᓐᓂᒃ, ᒪᓕᒃᓱᑎᒃ ᓇᖕᒥᓂᖅ ᖃᐅᔨᒪᔭᖏᓐᓂᒃ ᑐᑭᓯᐅᒪᔭᖏᓐᓂᒡᓗ ᕿᑭᖅᑖᓗᖕᒥ 

ᑐᒃᑐᓕᕆᓂᕐᒥᒃ, ᐊᑐᖅᓱᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. ᐃᓱᒪᒋᓪᓗᒋᑦ ᒪᕐᕉᖕᓂᒃ ᐊᔾᔨᒌᖏᑦᑎᐊᖅᑑᖕᓂᒃ 

ᑐᑭᑖᕐᕕᐅᓯᒪᓂᖏᑦ ᖃᓄᐃᓕᖓᓂᖏᓐᓂᒃ ᐊᒥᔅᓱᓂᖏᓐᓂ ᑐᒃᑐᐃᑦ, ᐊᑐᖅᓱᑎᒃ ᐊᔾᔨᒌᖏᑦᑎᐊᖅᑑᖕᓂ 

ᖃᐅᔨᒪᔾᔪᑕᐅᕙᒃᑑᖕᓂᒃ, ᓈᒻᒪᑲᓗᐊᖅᐹ ᐊᑕᐅᔅᓰᓐᓇᕐᒥᒃ ᖃᐅᔨᒪᓂᕆᔭᐅᔪᓂᒃ ᐊᑐᖃᑦᑕᕆᐊᖃᕐᓂᖏᓐᓂᒃ 

ᓴᖏᓂᖅᓴᐅᑎᑕᐅᕙᖕᓂᐊᖅᑐᓂᒃ ᓯᕗᓂᒃᓴᒥ ᐃᓱᒪᓕᐅᕈᑕᐅᔭᕆᐊᖃᕐᓂᐊᖅᑐᓄᑦ ᐊᖑᓇᓱᒡᕕᐅᔪᓐᓇᕐᓂᖏᓐᓂᒃ 

ᑕᒪᒃᑯᓂᖓ ᓂᑭᓴᖃᕈᑕᐅᓪᓚᕆᖃᑦᑕᖅᑐᓂᒃ ᐊᒻᒪᓗ ᐃᓄᐃᑦ ᐃᓕᖅᑯᓯᑐᖃᖏᓐᓄᑦ ᐊᑕᔪᒻᒪᕆᐅᔪᓂᒃ 

ᐱᔾᔪᑎᖃᖅᑐᓂᒃ? ᐱᔾᔪᑕᐅᓪᓗᑎᒃ ᓯᕗᓪᓕᕐᕕᓂᕐᒥᓂᒃ ᖃᐅᔨᒪᔭᐅᖏᓐᓇᖅᑐᑦ ᐊᒻᒪᓗ ᖃᐅᑕᒫᑲᓴᖅ 

ᐱᓕᕆᕙᖕᓂᖏᓐᓂᒃ ᕿᑭᖅᑖᓘᖕᒥ ᑐᒃᑐᓕᕆᓂᕐᒥᒃ ᐃᓄᐃᑦ ᖃᐅᔨᒪᑦᑎᐊᖅᐳᑦ ᐊᑕᑦᓇᖅᑐᒥᓕᕈᑕᐅᔪᓐᓇᕐᓂᖏᓐᓂᒃ 

ᑐᒃᑐᑕᐅᖃᑕᕐᓂᖏᑦ ᐱᔾᔪᑕᐅᔪᓐᓇᕐᓂᖅ, ᐊᒻᒪᓗ ᐃᓄᐃᑦ ᓇᓪᓕᖃᒌᒃᑎᑦᑎᔨᐅᖔᕇᐊᖃᖅᐳᑦ 

ᐊᑕᕐᓇᖅᑐᒥᓗᑕᐅᔪᓐᓇᕐᓂᖏᓐᓂᒃ ᒫᓐᓇᐅᔪᖅ ᑐᒃᑐᓯᐅᕐᕕᐅᕙᖕᓂᖏᓐᓂᒃ ᐊᒻᒪᓗ ᓯᕗᓂᒃᓴᒧᑦ 

ᐊᒥᓱᕈᖅᓯᐊᕆᔭᐅᒐᓱᐊᕐᓂᖏᓐᓂᒃ, ᐃᓄᐃᑦ ᓯᕗᓪᓕᕕᓂᖏᓪᓗ ᕿᑭᖅᑖᓘᖕᒥ ᑕᐃᒪᐃᓕᐅᕐᓂᑰᖏᓐᓇᖅᑎᓪᓗᒋᑦ 

ᐊᑑᑎᓕᐊᓗᖕᓂᒃ ᐱᐅᓯᖃᖅᓱᑎᒃ ᑕᒪᓃᓕᖅᑐᓂᒃ 1000-ᓂᒃ ᐊᕐᕌᒎᓕᖅᑐᓂᒃ ᐊᑐᖃᑦᑕᐃᓐᓇᖅᑕᑐᖃᕆᔭᖏᓐᓂᒃ. 

ᕿᑭᖅᑖᓗᖕᒥ ᐊᖑᓇᓱᒃᑏᑦ ᑲᑎᒪᔨᖏᑦ ᐊᒻᒪᓗ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ ᑭᒡᒐᖅᑐᐃᔨᐅᕗᑦ ᑕᒪᐃᓐᓂᒃ ᐃᓄᖕᓂᒃ 

ᐊᖑᓇᓱᒋᐊᖅᐸᒃᑐᓂᒃ ᑕᒪᒃᑯᓂᖓ ᑐᒃᑐᓂᒃ ᓇᓕᖃᒌᒃᑎᑦᑎᒋᐊᖃᑦᑕᐃᓐᓇᖅᑐᓂᒃ ᑕᐃᒪᖓᑦ 

ᐅᓗᕆᐊᓇᕐᓂᖃᕈᓐᓇᓲᖑᔪᓂᒃ ᐃᒃᐱᒍᓱᒋᐊᖅᐸᒃᓱᑎᒃ.  

ᑕᒫᓂ 2018-ᖑᑎᓪᓗᒍ ᑕᐃᓐᓇ ᔩ. ᕆᖕᕉᔅ - J. Ringrose ᑐᓂᓯᓚᐅᖅᓯᒪᖕᒪᑦ ᖃᐅᔨᒪᔾᔪᑎᒃᓴᕆᔭᐅᓂᐊᖅᑐᓂᒃ 

ᐊᕐᓇᓪᓗᕐᓂᒃ ᐊᖑᓴᓪᓗᕐᓂᒡᓗ ᑐᒃᑐᓂ ᑕᐃᔅᓱᒪᓂ ᓄᓇᕗᑦ ᒐᕙᒪᒃᑯᑦ ᖃᐅᔨᓴᓚᐅᖅᓱᑎᒃ ᕿᑭᖅᑖᓗᖕᓂ ᐃᓚᖏᓐᓂᒃ 

ᐊᕐᕋᒍᖏᓐᓂ 2015-ᒥᒃ 2018-ᒧᑦ. ᐅᐱᕐᖔᒃᑯᑦ 2017-ᒥᓗ 2018-ᒥᓗ, ᖃᐅᔨᓴᖅᑕᐅᓂᖏᑦ ᐱᔭᕆᖅᑕᐅᓚᐅᖅᓯᒪᔪᑦ 

ᑕᐅᕙᓂ ᐅᐊᖕᓇᖅᐸᓯᖓᓂ, ᐱᖓᖕᓇᖅᐸᓯᖓᑕ ᕿᑎᐊᓂ ᐊᒻᒪᓗ ᓂᒋᖅᐸᓯᖓᓂ ᕿᑭᖅᑖᓘᑉ. ᑕᒪᐃᓐᓂ 

ᓴᕿᑎᑕᐅᓚᐅᖅᑐᑦ ᓄᓇᖏᓐᓂᒃ ᐊᔾᔨᒋᔭᐅᑲᓴᓚᐅᖅᐳᑦ ᒪᕐᕉᖕᓂᒃ ᐊᕐᕌᒎᓚᐅᖅᑑᖕᓄᑦ. ᐅᐱᕐᖔᒃᑯᑦ ᑕᐃᔭᐅᕙᒃᑐᑦ 

ᐊᕐᕋᒍᖃᕐᓂᐊᓕᖅᑐᓂᒃ ᓄᕐᕋᐃᑦ ᐅᑭᐅᖃᕐᓂᐊᓕᓵᖅᑎᓪᓗᒋᑦ ᐊᑕᐅᓯᕐᒥᒃ, ᐱᕈᐊᓂᖕᓂᐊᕋᓱᒋᔭᐅᓕᖅᐸᒃᑐᑦ 

ᐱᕈᐊᓂᒃᒍᒫᕐᓂᕐᒧᑦ ᑎᑭᓐᓂᐊᖅᓱᑎᒃ. ᐅᐱᖔᒃᑯᑦ ᑕᒫᓂ ᐊᕐᕋᒍᓂ 2017 ᐊᒻᒪᓗ 2018-ᒥ, ᑕᒫᓃᓚᐅᖅᐳᑦ 16% 

ᐳᓴᓐᑎᖏᓐᓂ ᐊᒻᒪᓗ 17% ᐳᓴᓐᑎᖏᓐᓂ ᖃᐅᔨᓴᖅᑕᐅᓂᕋᖅᑕᐅᓯᒪᔪᑦ ᑐᒃᑐᐃᑦ, ᐊᑐᓂ, 

ᐅᑭᐅᖃᕐᓂᐊᓕᕐᓂᕋᖅᑕᐅᓯᒪᓚᐅᖅᑐᑦ ᐊᑕᐅᓯᕐᒥᒃ ᐊᕐᕋᒎᒥᒃ ᕿᑭᖅᑖᓗᖕᒥ, ᐱᖏᑕᑐᐊᕆᓪᓗᒋᑦ ᑐᒃᑐᐃᑦ 

ᑕᐅᕙᓃᖃᑦᑕᖅᑐᑦ ᐳᑭᑦᑑᔭᕐᒥ ᕿᑭᖅᑕᕈᓗᖕᒥ (Prince Charles island ᕿᑭᖅᑕᖓᓂ). 

ᒪᓕᒃᑕᐅᓂᖅᓴᐅᓪᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᑦ, ᕘᒐᓴᓐᑯᑦ ᐃᓚᒋᓚᐅᖅᑕᖏᓪᓗ (1998-ᖑᑎᓪᓗᒍ) 

ᓇᓚᐅᑖᓚᐅᖅᑐᑦ ᐊᒥᔅᓲᓂᖏᓐᓂᒃ ᕿᑭᖅᑖᓘᖕᒥ ᑐᒃᑐᐃᑦ ᐊᒥᓱᕈᕆᐊᖅᓯᒪᓚᐅᕐᓂᖏᓐᓂᒃ ᑕᒫᓂ ᐊᕐᕋᒍᑕᒫᖅ 8% 

ᐳᓴᓐᑎᖏᓃᑦᑐᓂᒃ, ᑕᐃᒪᖓᑦ ᐊᕐᕋᒍᖏᓐᓂᒃ ᐱᒋᐊᓚᐅᖅᑐᓂᒃ ᖃᓂᒋᔭᖏᓐᓂᒃ 1940-ᒥᒃ ᑕᒪᐅᖓ 1993-ᒧᑦ, 

ᓯᕗᓂᐊᒍᑦ ᐋᕿᐅᒪᓚᐅᖅᓱᑎᒃ ᐊᒥᔅᓲᔪᓐᓃᖃᑕᕐᓂᖏᓐᓂᒃ ᐱᐅᓯᕐᒥᒍᑦ. ᐃᓄᐃᑦ ᑕᑯᕙᓪᓕᐊᓕᕆᕗᑦ 

ᑐᒃᑐᖃᕐᕕᐅᕙᓕᕐᒥᔪᓂᒃ ᓄᓇᓂ ᑕᑯᔭᐅᖃᑦᑕᕈᓃᖅᓯᒪᔪᓂᒃ ᑐᒃᑐᓂᒃ ᑕᐃᒫᑎᒋᐊᓗᒃ ᐊᒥᓱᒐᓴᖕᓂᒃ ᐊᑯᓂᐊᓗᒃ, 

ᐊᕐᕌᒍᓂᒃ ᑎᑭᐅᒪᔪᓄᑦ ᐃᓚᖏᓐᓂ 30-ᓄᑦ ᐅᑭᐅᕐᓄᑦ. ᑎᖓᐅᔭᐃᑦ ᐱᑕᖃᓕᖅᐸᓪᓕᐊᑦᑎᐊᖅᑐᐊᓘᓕᕆᕗᑦ. 

ᑕᑯᔭᐅᕙᓪᓕᐊᓕᕋᒥᒃ ᑕᒪᒃᑯᐊ ᐊᓯᔾᔨᖅᓯᒪᓂᖏᑦ ᐃᓄᖕᓄᑦ, ᐊᒻᒪᓗ ᑕᒫᓃᓕᖅᑎᓪᓗᒋᑦ 16-17% ᐳᓴᓐᑎᖏᓃᑦᑐᑦ 

ᐅᑭᐅᖃᕐᓂᐊᓕᖅᑐᑦ ᓄᕐᕋᐃᑦ ᑐᒃᑐᓂ ᐅᐱᖔᒃᑯᑦ ᕿᑭᖅᑖᓘᖕᒥ, ᐊᖑᓇᓱᒃᑎᓕᒪᑦ ᑲᑎᒪᔨᖏᑦ ᓱᓕᔪᖅᓴᓕᖅᑐᑦ 

ᑐᑭᓕᐅᑦᑎᐊᑐᐃᓐᓇᕋᔭᕐᓂᖅ ᑐᒃᑐᐃᑦ ᐊᒥᕈᖅᓯᒪᓕᕐᓂᖏᓐᓂᒃ ᑕᒫᓂᑐᓃᒃ 8% ᐳᓴᓐᑎᖏᓃᒃ ᐊᕐᕋᒍᑕᒫᖅ 

ᒫᓐᓇᐅᓕᖅᑐᖅ ᖃᓄᐃᓕᖓᕙᓕᐊᓕᕐᓂᖏᓐᓂ ᑐᒃᑐᐃᑦ ᐱᐅᓯᕆᕙᒃᑕᖏᓐᓂ ᐊᑐᖅᓱᑎᒃ. 

ᒪᓕᒃᑕᐅᓪᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᑦ, ᐊᖑᓇᓱᒃᑎᑦ ᑲᑐᔾᔨᖃᑎᒌᖏᑦ ᑕᐃᒪᖓᑦ ᐅᖃᖃᑦᑕᐃᓐᓇᕐᒪᑕ ᑕᐃᒃᑯᐊ 

2014-ᖑᓚᐅᖅᑐᒥ ᓈᓴᖅᑕᐅᓂᖏᓐᓂ ᓇᓚᐅᑖᖅᑕᐅᓚᐅᕐᓂᖏᑦ ᐊᒥᔅᓲᓂᖏᑦ ᐊᑦᑎᓈᖅᑕᐅᓗᐊᓚᐅᖅᑐᑦ. ᐊᒥᓱᒐᓴᐃᑦ 

ᐱᒻᒪᕆᐅᔪᑦ ᐱᔾᔪᑕᐅᔪᓐᓇᖅᓱᑎᒃ ᑐᑭᓕᐅᕐᓂᖏᓐᓂ ᑐᒃᑐᐃᑦ ᐊᒥᔅᓲᓂᖏᓐᓂᒃ ᓇᓚᐅᑦᑖᕐᑕᐅᓯᒪᓂᖏᑦ, ᒪᑯᓂᖓ ᓲᕐᓗ 

ᑕᒪᒃᑯᓂᖓᑑᖏᒻᒥᔫᒐᓗᐊᕐᓗ ᖃᐅᔨᓴᖅᑏᑦ ᑕᕿᓯᒪᓕᓚᐅᕐᓂᖏᓐᓄᑦ ᐊᒻᒪᓗ ᔭᒐᐃᓚᐅᕐᓂᖏᓐᓂᒃ ᑕᑯᔭᐅᔪᓂᒃ-

ᐊᔾᔨᓕᐅᖅᑕᐅᕙᓪᓚᐅᕐᓂᖏᓐᓂᒃ ᖃᐅᔨᓴᓚᐅᕐᓂᖏᓐᓄᑦ ᑕᕿᓪᓗᐊᑉ ᐅᖓᑕᓃ ᐊᑯᓂᐅᓂᓕᖕᒥᒃ, ᑕᐃᒃᑯᐊ ᓯᑕᒪᐃᑦ 4 

ᐃᖃᓇᐃᔭᖃᑕᐅᓚᐅᖅᑐᑦ ᖃᖓᑕᖃᑦᑕᓚᐅᕐᒪᑕ ᐅᖓᓯᖕᓂᓕᖕᒥᒃ 53,548 ᑭᓚᒥᑕᓕᖕᓂᒃ, ᓄᓇᐅᑉ ᖁᓛᒍᑦ 

ᐊᕕᒃᑐᖅᓯᒪᔪᓂᒃ ᖃᐅᔨᓴᕐᕕᒋᔭᕆᐊᖃᖅᑕᖏᓐᓂᒃ, ᐅᖓᓯᒃᑐᒃᑰᕈᑕᐅᕙᓚᐅᖅᑐᓂᒃ. ᐃᖕᒥᒍᑦ ᑕᐅᑐᕋᓈᖃᑦᑕᖅᓱᑎᒃ 

ᖃᐅᔨᓴᖅᑎᐅᓚᐅᖅᑐᑦ ᖃᐅᔨᓴᖃᑦᑕᓚᐅᕐᒪᑕ ᒪᕐᕉᖕᓂᒃ 2 ᐅᓪᓘᖕᓂᒃ ᐅᖓᑖᓂᓗᓐᓃᑦ ᑕᑯᕙᖏᑦᑎᐊᖅᓱᑎᒃ ᑐᒃᑐᓂᒃ 

ᐃᓛᓂᒃᑯᑦ, ᑕᐃᒪᐃᓂᖓᓄᓪᓗ ᑕᑯᔭᐅᕙᖕᓂᖏᓐᓂᒃ-ᐊᔾᔨᓕᐅᕆᐊᖃᖅᓱᓂᒋᑦ ᐊᔪᕐᓇᖅᑐᐊᓘᖃᑦᑕᓚᐅᖅᑐᒃᓴᐅᖕᒪᑕ. 

ᑕᒫᓂ ᐊᕐᕋᒍᒥ 2014-ᒥ ᖃᐅᔨᓴᖅᑕᐅᓂᖏᓐᓂ ᓇᓚᐅᑖᖅᑕᐅᓚᐅᖅᐳᑦ ᑕᒫᓃᓐᓂᕋᖅᑕᐅᓪᓗᑎᒃ 315-ᒥ ᑐᒃᑐᐃᑦ 

ᐅᐊᖕᓇᖅᐸᓯᖓᓂ ᕿᑭᖅᑖᓘᑉ (ᓇᓗᓇᖏᓐᓂᖃᖅᑎᒋᔪᓂᒃ ᑕᒫᓂ: 159-622). ᐊᒻᒪᓗ 

ᐊᕐᓇᓪᓘᓂᖏᑦ/ᐊᖑᓴᓪᓘᓂᖏᑦ ᓇᓗᓇᐃᖅᑕᐅᒋᐊᓕᓚᐅᖅᓱᑎᒃ ᑕᒫᓂ ᐅᑭᐊᒃᓵᒃᑯᑦ ᐊᕐᕋᒍᒥ 2017-ᒥ, 316-

ᖏᓃᑦᑐᓂᒃ ᑐᒃᑐᓂᒃ ᓈᓴᐃᓚᐅᖅᑐᑦ ᕿᑭᖅᑖᓘᑉ ᐅᐊᖕᓇᖅᐸᓯᖓᓂ. ᑕᐃᒪᐃᓕᖓᔪᒥᓇᖏᓚᑦ 

ᖃᐅᔨᓴᖅᑕᐅᓯᒪᓂᖏᓐᓂ ᑕᑯᔭᐅᔪᕕᓃᓐᓇᑦᑎᐊᖑᓗᑎᒃ ᑕᒪᕐᒥᑦᑎᐊᖅ 100% ᐳᓴᓐᑎᖏᓃᑦᑐᑦ ᑐᒃᑐᖏᑦ ᕿᑭᖅᑖᓘᑉ 

ᐅᐊᖕᓇᖅᐸᓯᖓᓃᑦᑐᑦ.   

ᐃᓱᒪᒋᔭᖏᓐᓂᓗ ᕿᑭᖅᑖᓘᖕᒥ ᐊᖑᓇᓱᒃᑎᓕᒪᑦ ᑲᑎᒪᔨᖏᓐᓂ, ᖁᓛᓃᑦᑐᑦ ᐃᓱᒪᓘᑕᐅᓂᖏᑦ ᐃᓱᒪᓇᖅᐳᑦ 

ᓇᓚᐅᑖᖅᑕᐅᓯᒪᓂᖏᑦ ᐱᒻᒪᕆᐊᓗᖕᒥᒃ ᐊᑦᑎᓈᖅᑕᐅᓯᒪᔪᕕᓃᐅᓂᖏᑦ ᑐᒃᑐᐃᑦ ᐊᒥᔅᓱᓂᖏᑦ ᐊᕐᕋᒍᒥ 2014-ᒥ. 

ᑕᐃᒪᐃᓂᖓᓄᑦ, ᑲᔪᓯᕙᓪᓕᐊᓗᑎᒃ, ᕿᑭᖅᑖᓗᖕᒥ ᐊᖑᓇᓱᒃᑎᓕᒫᑦ ᑲᑎᒪᔨᖏᑦ ᐊᑐᓕᖁᔨᕗᑦ ᑕᐃᒃᑯᓂᖓ 

ᑐᑭᖃᑦᑎᐊᕐᓂᖅᓴᐅᓇᔭᖅᑐᓂᒃ ᐊᑐᖁᔨᓂᖅ ᓇᓚᐅᑖᖅᑕᐅᖃᑕᕐᓂᖏᓐᓂ ᓯᕗᓂᒃᓴᐅᓂᐊᖅᑐᒥ ᑕᒪᐃᓐᓂᒃ ᑲᑎᓪᓗᒋᑦ 

ᑐᒃᑐᑕᐅᖃᑕᕈᓐᓇᕐᓂᐊᖅᑐᓂᒃ, ᐃᒪᐃᓕᖓᓗᑎᒃ: 1) ᖁᕝᕙᓯᖕᓂᖅᓴᐅᔪᓂᒃ ᐃᓱᖃᖅᑎᑕᐅᓂᖏᑦ 2014-ᒥ 

ᓇᓚᐅᑖᕈᑎᖏᓐᓂ ᓇᓗᓇᖏᓐᓂᖏᓐᓂ ᐊᑐᕐᓗᑎᒃ, ᐱᖏᑕᑐᐊᕆᓗᒋᑦ ᑐᒃᑐᖏᑦ ᑕᐅᕙᓂ ᐳᑭᑦᑑᔭᐅᑉ 

ᕿᑭᖅᑕᕈᓗᐊᓃᑦᑐᑦ (ᓲᕐᓗ ᐆᒃᑑᑎᒋᓗᒍ 4,350-ᖏᓃᑦᑐᑦ) ᐊᒻᒪᓗ 2) ᑐᑭᓕᐅᑦᑎᐊᕐᓂᖅᓴᐅᓗᑎᒃ 8% 

ᐳᓴᓐᑎᖏᓃᑦᑐᓂᒃ ᐊᕐᕋᒍᑕᒫᖅ ᐊᒥᓱᕈᕆᐊᕐᓂᖃᕐᓂᖃᑕᕐᓂᖏᓐᓂᒃ, ᐱᖏᓪᓗᒋᑦ ᑕᐃᒃᑯᐊ ᐃᓚᒋᔭᐅᔪᑦ 

ᐅᑭᐅᖅᑖᕐᓂᐊᓕᓴᖅᑐᑦ ᓄᕐᕋᐃᑦ ᐃᓚᒋᔭᐅᖏᓪᓗᑎᒃ ᓯᕗᓂᒃᓴᐅᓂᐊᖅᑐᒥ.  

ᐊᒻᒪᑕᐅᖅ ᓱᓕ, ᑕᐃᒪᖓᓂᒃ 2015-ᖑᓚᐅᖅᑐᒥᒃ, ᑐᒃᑐᑕᐅᔪᓐᓇᕐᓂᖏᑦ ᓱᓕ ᑐᕌᖓᓗᐊᖅᐳᑦ ᐊᖑᓴᓪᓗᐃᓐᓇᕐᓄᑦ 

ᑐᑐᒃᑕᐅᔪᓐᓇᖅᑎᑦᑎᓂᖅ. ᑕᒪᓐᓇ ᐃᓱᒫᓘᑕᐅᕙᒃᐳᖅ ᐃᓄᖕᓄᑦ ᐱᔾᔪᑕᐅᓗᑎᒃ ᐊᒃᑐᖅᑕᐅᓯᒪᔪᓐᓇᕐᒪᑕ 

ᓄᓕᐊᕈᓐᓇᖃᑕᕐᓂᖏᑦ ᐊᒻᒪᓗ ᐊᕙᑎᖏᓐᓂ ᐊᓐᓇᐅᒪᔪᓐᓇᕐᓂᖅᓴᐅᔭᕆᐊᖃᕐᓂᖏᓐᓄᑦ ᕿᑭᖅᑖᓘᖕᒥ ᑐᒃᑐᐃᑦ 

ᐊᑯᓂᐅᓂᐊᖅᑐᒧᑦ ᓯᕗᓂᒃᓴᒧᑦ. ᑕᐃᒪᐃᑲᓗᐊᖅᑎᓪᓗᒍ, ᒪᓕᒃᓱᒋᑦ ᐅᖃᐅᓯᐅᓯᒪᔪᑦ ᐆᒪᔪᓕᕆᔨᖏᓐᓄᑦ ᓄᓇᕗᑦ 

ᒐᕙᒪᒃᑯᖏᓐᓂ, ᐊᖑᓴᓪᓗᕐᓂᒃ ᐊᒥᓲᓂᖅᓴᐅᑎᑦᑎᕙᖕᓂᖅ ᑐᒃᑐᑕᐅᔪᓐᓇᕐᓂᖏᓐᓂᒃ ᐊᒃᑐᖅᓯᓯᒪᓇᔭᖏᑦᑐᑦ ᑐᒃᑐᐃᑦ 

ᐊᒥᓱᕈᖅᐸᓪᓕᐊᔪᓐᓇᕐᓂᖏᓐᓄᑦ.  

ᑕᒪᒃᑯᐊᓕᒪᑦᑎᐊᑦ ᐱᔾᔪᑕᐅᓂᖏᑦ ᐃᓱᒪᒋᓪᓗᒋᑦ, ᐊᕐᕋᒍᑕᒫᕐᓗ ᐊᒥᓱᕈᖅᐸᓪᓕᐊᑎᓪᓗᒋ ᐃᒪᓐᓇᑎᒋ 8% ᐳᓴᓐᑎᓃᒃ, 

ᐊᒥᓲᓂᖃᕋᓱᒋᔭᐅᔪᓂ ᖃᓂᒋᔭᖏᓐᓂ 4,350-ᓂ ᑐᒃᑐᓂᒃ ᐊᕐᕋᒍᒥᒃ ᐱᒋᐊᖅᓱᑎᒃ 2014-ᒥ, ᐱᕈᐊᓂᒃᓯᒪᓂᐊᖅᑐᑦ 

ᑐᒃᑐᖏᑦ ᑕᒫᓂᓐᓂᐊᕋᓱᒋᔭᐅᕗᑦ ᖃᓂᒋᓂᐊᖅᑕᖏᓐᓂ 6,900 ᑐᒃᑐᖏᑦ, ᐅᐱᕐᖔᖑᓕᖅᐸᑦ ᐊᕐᕋᒍᒥ 2020-ᒥ, 

ᐱᖃᓯᐅᔾᔭᐅᑎᓐᓇᒋᑦ ᑐᒃᑐᖏᑦ ᐳᑭᑦᑑᔭᐅᑉ ᕿᑭᖅᑕᕈᓗᐊᓂᒃ. ᑐᒃᑐᕝᕕᐅᔪᓐᓇᕈᑎᒃ 325-ᓂᒃ, ᖃᓂᒋᔭᖏᓐᓂᓃᐊᖅᐳᑦ  

ᑕᒫᓂ 4.7% ᐳᓴᓐᑎᖏᓃᑦᑐᓂᒃ ᑐᒃᑐᐃᑦ ᐊᒥᓲᓂᖏᓐᓂᒃ, ᑕᐃᑯᐊᓗ ᐲᖅᑕᐅᓗᑎᒃ ᓂᕆᐅᒋᔭᐅᖕᒥᔪᑦ 

ᐊᒥᓱᕈᐸᓪᓕᐊᒃᑲᓐᓂᕐᓂᐊᕐᒥᔪᑦ. ᐊᒥᔅᓱᓂᖃᕈᑎᒃ 35-ᓂᒃ ᐊᕐᓇᓪᓗᐃᑦ ᑖᒃᑯᓇᖓᑦ, ᐊᒥᐊᒃᑯᓯᒪᓇᔭᖅᐳᑦ 

ᐅᖓᑕᓃᓐᓇᔭᖅᑐᓂᒃ 3,000-ᓂᒃ ᐊᕐᓇᓪᓗᕐᓂᒃ ᓄᕐᕆᔪᓐᓇᕋᔭᖅᑐᓂᒃ ᐊᕐᕋᒍᒥ 2021-ᒥ. 

ᑐᑭᓯᓂᐊᕐᕕᐅᓯᒪᔪᑦ: 

ᑲᔪᓯᔪᒥᒃ ᑕᐃᒪᖓᑦ, ᕿᑭᖅᑖᓘᖕᒥ ᐊᖑᓇᓱᒃᑎᓕᒫᑦ ᑲᑎᒪᔨᖏᑦ, ᑕᐃᒃᑯᐊᓗ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ 

ᓯᕗᓪᓕᕆᕙᓚᐅᖅᑕᖏᓪᓗ ᑐᑭᓯᓂᐊᕕᖁᖃᑦᑕᐃᓐᓇᕐᒪᑕ ᓄᓇᓕᖕᓂ ᐃᓄᐃᑦ ᐱᔾᔪᑎᒋᓪᓗᒋᑦ ᕿᑭᖅᑖᓘᖕᒥ ᑐᒃᑐᖏᑦ, 

ᑕᐃᒪᖓᓂᒃ ᑎᒥᖁᑎᖓᑦ ᓯᕗᓪᓕᕐᒥ ᓴᕿᑎᑕᐅᓚᐅᖅᑎᓪᓗᒋᑦ ᐱᒋᐊᓚᐅᖅᓱᑎᒃ.  

ᐊᑐᓕᖁᔭᓕᐊᑦ: 

ᕿᑭᖅᑖᓗᖕᒥ ᐊᖑᓇᓱᒃᑎᓕᒫᑦ ᑲᑎᒪᔨᖏᑦ ᐊᑐᓕᖁᔨᕗᑦ ᑕᐃᒃᑯᓂᖓ ᑕᒪᐃᓐᓂᒃ ᑲᑎᓪᓗᒋᑦ 

ᑐᒃᑐᓯᒪᕝᕕᐅᔪᓐᓇᕐᓂᖏᓐᓂᒃ ᕿᑭᖅᑖᓘᑉ ᑐᒃᑐᖏᓐᓂᒃ ᐱᒋᐊᕐᓗᑎᒃ ᔪᓚᐃ 2020-ᒥ ᐋᕿᒃᑕᐅᓯᒪᖁᓪᓗᒋᑦ 325-ᓂᒃ 

ᑐᒃᑐᓂᒃ ᐊᕐᕋᒍᑕᒫᖅ ᐱᔭᐅᔪᓐᓇᕋᔭᖅᑐᑦ, ᑖᒃᑯᓄᖓ ᐃᓚᒋᔭᐅᓗᑎᒃ 35-ᖏᓃᓐᓂᐊᖅᑐᑦ ᐊᕐᓇᓪᓗᐃᑦ. ᑕᐃᒃᑯᐊ 35-

ᖑᓂᐊᖅᑐᑦ ᑐᒃᑐᒍᓐᓇᐅᑏᑦ ᐊᕐᓇᓪᓗᕐᓂᒃ ᑐᒃᑐᓂᒃ ᐊᑐᐃᓐᓇᐅᑎᑕᐅᓗᑎᒡᓗ ᑐᒃᑐᒍᓐᓇᐅᑎᓄᑦ ᐊᖑᓴᓪᓗᕐᓂᒃ.  

ᑎᑎᕋᖅᑕᐅᔪᑦ ᐆᒧᖓ: ᒪᐃᑯᓪ ᕘᒐᓴᓐ, ᕿᑭᖅᑖᓗᖕᒥ ᐊᖑᓇᓱᒃᑎᓕᒫᑦ ᑲᑎᒪᔨᖏᓐᓂ 

ᐅᓪᓗᖓᓂ: ᒪᐃ 4, 2020 

 


